
PROTOCOLO PARA A INTERVENCION PSICOEDUCATIVA DA DISLEXIA E/OU

OUTRAS DIFICULTADES ESPECIFICAS DA APRENDIZAXE

A DISLEXIA, segundo o DSM-5 (APA, 2014. Pax. 67), "é un termo alternativo ao de 1
dificultades lectoras, que se refire a un patron de dificultades da aprendizaxe que se caracteriza
por problemas co recofiecemento de palabras en forma precisa ou fluida, deletrear mal e pouca
capacidade ortogrdfica. Se se utiliza dislexia para especificar este patrén particular de
dificultades, tamén é importante especificar calquera dificultade adicional presente, como
dificultades de comprensién da lectura ou do razoamento matemdtico’.

As DIFICULTADE DA APRENDIZAXE ESCOLAR (DAE) é un termo xenérico que se

refire a un grupo heteroxéneo de alteracions que se manifestan por dificultades significativas na
adquisicion e uso da comprension oral, expresion oral, lectura, escritura, razoamento, ou
habilidades matemadticas. Estas alteracidns son intrinsecas 4 persoa, presumiblemente debidas
a unha disfuncién do Sistema Nervioso Central, e poden ocorrer ao longo de todo o ciclo vital
(life span).

Xunto coas dificultades da aprendizaxe poden existir problemas nas condutas de
autorregulacién, percepcion social e interaccion social.

O alumnado con DISLEXIA E/OU OUTRAS DIFICULTADES ESPECIFICAS DA

APRENDIZAXE (DAE) forma parte dese grupo de alumnas e alumnos que se identifican con
alumando con NECESIDADES ESPECIFICAS DE APOIO EDUCATIVO (NEAE).

CARACTERISTICAS

Algunhas CARACTERISTICAS que poden presentar as alumnas e os alumnos con
DISLEXIA son ou DAE en EDUCACION PRIMARIA son:
* En canto a coordinacion e nocidons temporais:
* Problemas na mobilidade, con dificultades para realizar determinados
movementos (ir en bicicleta, saltar a corda, saltar altura, xutar unha pelota, etc.).
» Dificultades na lateralidade, con confusions entre dereita e esquerda.
*» Complicaciéns na coordinacion motora, que é pobre, equivocandose con
facilidade, o que pode ocasionar mala grafia e interlifiado.

» Dificultades na prension, ou no modo de coller o lapis.

Dificultades para aprender a manexar o reloxo, controlar o seu tempo e
entender a secuencia das tarefas.
Problemas coas nociéns temporais, con dificultades para saber a hora, dia, mes

€ ano.

» En canto a fala, a linguaxe e a lectoescritura: (de maneira oral exprésanse mellor ca

por escrito)

Dificultades de acceso ao uso dun vocabulario correcto e adecuado, podendo
darse erros nos conceptos vinculados coa orientacion espacial e temporal.
Problemas para seguir unha serie de instrucidns.

Estrutura morfosintactica pobre.

Confusién na utilizacién de sindnimos e anténimos e de termos con significados
funcionais e espaciais (confusion polo uso e por algunha caracteristica comun).
Continuos erros en lectura. Esta pode estar caracterizada por unha lectura con
erros e con moito esforzo, lectura correcta pero lenta, dificultade para conectar
letras e sons e descifrar as palabras aprendidas, dificultade de decodificacién de
palabras illadas -con pobres resultados nas probas fonoléxicas-, dificultades
mais importantes para ler pseudopalabras, transposicidn de letras, cambio de
orde e inversion de nimeros, mala comprension lectora, etc.

A escritura presenta erros como: omisidns, substituciéns, adicions de letras ou
alteracions da orde das mesmas; inversiéon de letras, nimeros e palabras;
confusion da dereita e a esquerda e escritura en espello; dificultades na
ortografia natural e arbitraria; dificultade para escribir pensamentos e
organizalos; gramadtica e ortografia deficientes; gran diferenza entre a sua
organizacion e a estruturacién dos seus pensamentos, tanto de xeito oral como
por escrito; caligrafia mala e desordenada (non é capaz de seguir as lifias rectas
nin de respectar as marxes dos cadernos, tampouco de organizar operacions
matematicas en columna, etc.).

Ainda que se expresan mellor oralmente, poden ter dificultades para pronunciar
palabras; poden investir, substituir ou cambiar silabas. Tamén poden ter
dificultade para nomear figuras xeométricas. As veces non atopan a palabra

correcta e buscan sindnimos, non sempre con éxito.

e« En canto aos aspectos cognitivos de percepcion, atencion e memoria; e

secuenciacion e planificacion:

Limitaciéns na capacidade para integrar informacién que entenden por
separado, sen globalizar.

Condutas de inatencion, debido as dificultades para procesar a informacidn.
Dificultades de concentracién cando len ou escriben.

Problemas para automatizar o abecedario, o uso do dicionario, indices, etc.
Escasa memoria operativa e a longo prazo para manexar datos, formulas, tdboas
de multiplicar, definicidns, instrucions, recados, mensaxes, etc. Sen embargo,
poden presentar boa capacidade para lembrar feitos, situaciéons ou datos
pasados, incluso obxectivamente irrelevantes.

Dificultades para lembrar o aprendido.

Problemas para relacionar os cofiecementos novos cos xa adquiridos, polo que
se produce un enlentecemento da resposta, mesmo bloqueo.

Complicaciéns para manexar series, a nivel manipulativo, grafico e simbolico.

Dificultades para extraer conclusions.

* En canto aos aspectos persoais e sociais:

Poden manifestar desorganizacién, mostrando, as veces, escasa autonomia no
seu traballo persoal.

Presentan dificultades na realizacién de tarefas que requiren un esforzo mental
sostido.

Custalles acabar as tarefas e/ou deberes no tempo esperado.

Mostran condutas inatentas en actividades de lectura e escritura, chegando a
dar a impresién de distraccion.

Chegan a ser emocionalmente sensibles, podendo xerar frustracion e déficits no
autoconcepto, na autoestima e na auto-eficacia.

Presentan baixa motivacion cara as aprendizaxes nas que predominan o uso da
lectura e da escritura. Sen embargo, aumenta a motivacion cando os contidos da
lectura e/ou da escritura lles resultan atractivos.

Xeralmente, tefien escasas habilidades sociais, con baixa asertividade.

En EDUCACION SECUNDARIA, mantéfiense todos os sintomas non corrixidos ou

compensados que se apreciaban na etapa de educacién primaria, particularmente na

escritura. Ademais, todos os indicadores agudizanse polas caracteristicas propias da

adolescencia e polas esixencias desta etapa educativa, manifestdndose novos sintomas, como:

eDificultade para organizar tarefas e actividades, materiais de traballo.

eDificultades para extraer as ideas fundamentais dun tema, conclusiéns ou inferencias
do material lido.

eProblemas para planificar o seu tempo, terminar as tarefas e os exames.

eEvitacion de actividades de lectura, escritura ou matematicas, con tendencia ao
bloqueo emocional.

e Acumulacion dun alto grao de frustracidon, que lles induce & desmotivacion
xeneralizada cara a todo o relacionado co escolar.

0 alumnado con NECESIDADES ESPECIFICAS DE APOIO EDUCATIVO (NEAE) precisa,
como todo o alumnado, dunha educacién inclusiva, equitativa e de calidade, e que responda
as suas caracteristicas especificas, para o que se require, cando menos:

e Un clima de colaboraciéon entre os diferentes profesionais que participan na
educacion dese alumnado.

¢ O desefio e desenvolvemento de medidas e/ou programas especificos, considerando:

A avaliacion das necesidades do alumno ou da alumna.

A elaboracién do programa.

A posta en practica do programa, co correspondente seguimento.
PIA avaliacidon do programa e, de ser o caso, as propostas de mellora.

0 PROFESORADO debe:

e Desefiar camifios variados para aprender.

« [dentificar as fortalezas e empregalas para mellorar as competencias do alumnado.

e Valorar as diferenzas individuais.

e Utilizar modelos colaborativos, tarefas integradas, traballo por proxectos,
aprendizaxe-servizo.

 Preparar materiais e estratexias adaptadas a diversidade do alumnado.

e Fomentar a aprendizaxe con actividades da vida real.

e Prestar unha atencion permanente ao desenvolvemento emocional do alumnado.

E se o dito anteriormente é necesario para promover unha adecuada atencion da
diversidade, no caso do alumnado que presenta dificultades especificas da aprendizaxe
considérase conveniente:

« Establecer lifilas metodoldxicas, a nivel de centro e de etapa educativa, que favorezan
a aprendizaxe do alumnado con estas dificultades.

» Consensuar no centro a eleccion dos métodos de lectura e de escritura a empregar, asi

como a temporalizacion das aprendizaxes.

e Potenciar ao maximo a coordinacién e transicidn entre as distintas etapas,
especialmente o transito de educacién infantil -por ser onde se inicia a prelectura e a
preescritura- e os primeiros cursos de educacion primaria, onde xa se aborda a aprendizaxe
da lectura e da escritura propiamente ditas.

e Promover plans de formacién permanente do profesorado (PFPP) de cara & reflexion
sobre aspectos metodoléxicos e a incidencia dos mesmos nas dificultades especificas da
aprendizaxe.

e Fomentar a informaciéon e a formacién do profesorado sobre estratexias para a
atencion na aula do alumnado con dificultades especificas de aprendizaxe.

« Establecer, de xeito claro, as propostas para a atencién ao alumnado con dislexia e/ou
outras dificultades especificas da aprendizaxe.

* Dotar as aulas de medios tecnoldxicos actualizados e fomentar o seu emprego.

e Sensibilizar a toda a comunidade educativa sobre aspectos relacionados coas
dificultades especificas da aprendizaxe e as respostas educativas posibles.

e Empregar as axendas escolares, sobre todo nos primeiros cursos da ensinanza
obrigatoria.

 Pofer en marcha un programa de deteccién tempera das dificultades especificas da
aprendizaxe.

e Optimizar os recursos humanos do centro para a atenciéon ao alumnado con

dificultades especificas da aprendizaxe.

ACCIONS CONCRETAS DO PROFESORADO:

O profesorado debera:

a. Respecto da motivacion e da autoestima do alumno ou da alumna:
« Facerlle saber que cofiece as suas dificultades, polo que se lle van proporcionar
recursos para que no seu proceso de aprendizaxe tefla as mesmas oportunidades
coOs seus compafieiros e compafieiras.
e Planificar algunha tarefa ou actividade na que destaque, proporcionandolle
recofiecemento ante os compafieiros e compafieiras. ¢ Comentar con el ou con ela
os recursos que lle van axudando e resultando utiles, valorando as melloras que vai
tendo e corrixindo os posibles erros.

e Non dar os resultados das cualificaciéns en voz alta.

« Facer observacions positivas sobre o seu traballo, reforzando aquilo que necesita
mellorar.

Respecto da aula e das tarefas:

e Colocar ao alumno ou 4 alumna nun lugar no que poida recibir a maior cantidade
de informaciéon de forma correcta asi como para que o profesorado poida
comprobar que esa informacion lle chega ben e a interpreta de forma adecuada.

e Asegurar que a elecciéon dos compaiieiros e das compaifieiras, cando se organicen
traballos en grupo, se realice de forma equitativa, de xeito que se contribua ao
desenvolvemento de todos eles e elas, tanto desde o punto de vista curricular como
social.

« Escribir os puntos clave e as palabras novas ao principio da clase, para axudarlle
a seguir as explicacidns, usando unha tipoloxia (sarakanda, arial, etc.) que defina
ben cada letra e un tamafio (12 ou 14) e un interlinado (1,5 ou 2) que facilite a sda
lectura. E aconsellable que o fondo do texto sexa en cor crema ou pastel suave, pero
non en branco, para evitar que resulte deslumbrante.

« Utilizar apoios visuais (mapas conceptuais, esquemas, organizadores graficos, ...)
que lle permitan relacionar os conceptos novos coa experiencia previa.
 Proporcionar con antelacion o material escrito necesario para seguir a clase, tendo
en conta a dificultade deste alumnado para tomar notas e, a0 mesmo tempo, atender
as explicacions.

« Verificar que ten todo o material e os apuntamentos necesarios para o estudo.

e No caso de practicar lecturas en voz alta, proporcionarllas con suficiente
antelacion para que as poida preparar, evitando, deste xeito, tensiéns que
menoscaben a sia autoestima.

e Asegurarse que entende as tarefas, polo que é adecuado dividilas, variar o formato
e verificar a sia comprension. Non dubidar en repetirlle e explicarlle as cousas as
veces que sexa necesario.

e Proporcionar instrucions, tanto orais como escritas, claras, concisas e
secuenciadas en pasos.

e Permitir o uso das tecnoloxias da informacién e da comunicaciéon na aula
(calculadoras, gravadoras, tabletas, lectores electrdnicos, dicionarios, ortografia,
texto para os programas de voz, audio libros, ...), que poden ser ferramentas moi

utiles.

e Corrixir as tarefas de forma individualizada co alumno ou coa alumna, valorando
os traballos polo seu contido e non pola stia forma, e non abusando da cor vermella
nas correccions. Mellor usar cores non “prohibitivas”, dar sempre a palabra ou a
resposta correcta e evitar tachar os erros -preferiblemente rodealos-.

« Darlle todo o tempo que necesite para terminar as sdas tarefas.

e Fomentar o uso de axendas e/ou calendarios, comprobando que a informacién
anotada é correcta.

e Non limitarlle a sta actividade a tarefas simples, pero si dosificarlle a cantidade
de traballo, tendo en conta que lle levara mais tempo facelo cé resto do alumnado,
tanto na casa como na clase. O equipo docente coordinara e organizara a cantidade
de traballo que se lle pode mandar para a casa diariamente.

« Facer observaciéns positivas sobre o seu traballo, sen deixar de sinalarlle aquilo
no que necesita mellorar e a forma de facelo.

* Na medida do posible, evitar que tefia que copiar o enunciado dos exercicios, para
non consumir o tempo que necesita para entendelos e para dar as respostas.

e Permitirlle o uso do ordenador para entregar traballos escritos.

e Adaptar os libros de lectura ao nivel lector do alumno ou da alumna e 4s sdas

preferencias.

AVALIACION

Asegurarse de que entenden o que se lles demanda. E para iso hai que explicarlles,
verbalmente ou polo medio que mellor se adapte, as tarefas que se propoiien. E explicarllelas
tantas veces como sexan necesarias. Este proceso é independente de que saiban a resposta ao
que se lles demanda. Primeiro hai que asegurarse de que comprenden o que se lles pide.

* Na medida do posible, usar a avaliacion oral en lugar da escrita, pois o traslado da
informacién, tanto na escritura como nas operacions, posiblemente non reflicta as suas
competencias. Se este alumnado é mais competente na comunicacion verbal non debe haber
ningun problema en que sexa ese medio o usado na maioria dos procesos de avaliacion dos
seus cofiecementos, da sia competencia curricular.

« Cando se use a forma escrita para avaliar, evitar preguntas que requiran unha resposta
moi elaborada. Mellor optar por preguntas de SI/NON, de VERDADEIRO/FALSO, de PASO A
PASO, de RESPOSTA CURTA, etc., e non penalizar os posibles erros ortograficos ou ser

tolerantes con eles. Igualmente, débeselles permitir que expliquen oralmente o que escribiron
ou querian escribir.

e Facilitarlles, con suficiente antelacién, toda a informacién necesaria sobre o modelo
de exame, a sua estrutura, a forma de complementalo, etc.

e En sesidns de traballo colaborativo, usar a avaliaciéon grupal como recurso, onde
afloran as fortalezas de cada quen.

e Darlles todo o tempo que necesiten para rematar as tarefas e, de ser o caso,
dosificarllelas, repartirllelas no tempo. Tamén é conveniente adecuar o formato (tipoloxia -
sarakanda, arial, etc.- que defina ben cada letra, tamafio -12 ou 14- e interlifiado -1,5 ou 2-) e
resaltar as palabras clave (utilizando negrifias en lugar de sublifiados e de cursivas), de xeito
que facilite a sua lectura e comprension.

e Evitar que tefilan que copiar as preguntas dun exame, darllelas impresas e en
“monodoses” (cada pregunta, cada operacién a realizar debe diferenciarse do conxunto ou da
globalidade da actividade). O mesmo, sempre que sexa posible, nas tarefas do dia a dia.

e Evitar as dobres negaciéns na formulacién das preguntas.

e Corrixirlles e comentarlles persoalmente as stas produciéns, as sdas elaboracions,
usando todo tipo de exemplos e de forma reiterada.

e Permitirlles o uso das tecnoloxias da informacién e da comunicacién en todas as
tarefas posibles, especialmente como apoio as suas dificultades na escritura e no calculo.
Taboas de multiplicar, calculadoras, tdboas periddicas, etc. deben estar ao dispor do alumnado
en todo tipo de probas de avaliacion.

« Evitar as connotaciéns negativas nas correccions das suas tarefas, explicandolles o
que debian contestar e como podian facelo.

e Axustar a cantidade de tarefas ao que se pretende comprobar, medir, avaliar. Non se
trata de simplificar as tarefas sen6n de axustar a cantidade e o medio, e ser coherentes na
progresividade da complexidade ou dificultade.

e Manterlles 0 mesmo nivel de esixencia c6 resto do alumnado. O que deben ser
distintos son os procedementos, os tempos, etc.

e Permitirlles o uso de esquemas, de graficos e de todo aquilo que facilite a sua
comprension.

e Axudarlles a revisar todas as respostas nas probas ou tarefas escritas.

e Distribuir adecuadamente as probas especificas de avaliaciéon, con suficiente

antelacion e evitando a coincidencia de varias no mesmo dia.

e Valorar, de forma relevante, o traballo do dia a dia, o esforzo, a actitude, etc. Considerar
o conxunto do proceso, non sé o resultado. E a estes aspectos especificos debe sumarse un
extraordinario coidado do desenvolvemento psicoléxico, do terreo emocional. E para iso o
alumno ou a alumna ten que saber, ten que experimentar que o profesorado cofiece e
comprende a sda realidade, que lle vai axudar en todo o que precise, que lle vai a conceder
todo o tempo necesario, que vai permitir que manifeste a sia competencia da forma que

mellor lle resulte, pero que tamén lle vai esixir esforzo e rendemento acorde ao seu potencial.

USO DAS TICS:

e Escaner portatil, que permite converter documentos de texto en documentos
editables e, ao mesmo tempo, pode traducilos e, incluso, reproducilos en audio.
e Libro electrénico, nos que se pode modificar o espaciado, o formato de letra e, nalgiins
casos, converter o texto a voz.
« Portatil ou tablet con corrector ortografico, gravadora de voz, formato de texto, etc.
e Calculadora, moi util para asegurar a correcta realizaciéon das operaciéns unha vez
que se domina a sia mecanica.
eProgramas ou aplicacions que facilitan:
» Modificar formatos, corrixir automaticamente, etc.
» Converter textos a voz e voz a texto.
» Elaborar mapas conceptuais.
» Mellorar a velocidade lectora.
* Incrementar o vocabulario.
» Mellorar a ortografia.
eQutros recursos: e
» Paxinas web do Ministerio de Educacion e Formacion Profesional e das
consellerias de educacion das distintas comunidades auténomas.
» Xogos educativos.
» Webs de asociacions de dislexia (exemplos: https://agadix.es, http://
plataformadislexia.org, etc.).
» Webs de departamentos de orientacién de centros educativos (exemplos:
orientacionandujar, PTsansuena, etc.).
» Paxinas web que permiten descargar distintas fontes para facilitar a lectura

(exemplos: https://opendyslexic.org, https://www.dafont.com/ es/).

